
	Мустақил иш қуйидаги билим ва кўникмаларни баҳолайди:

	20%
	- кўп қўлланиладиган жиноят –процессуал атамалар аниқлаштириш ва муҳокама қилиш;
- жиноят судлов ишларини юритишнинг ҳуқуқий масалаларини чуқур билиш;
- жиноят−процессуал қонунчилик ва қонунни қўллаш амалиётини такомиллаштириш масалаларини таҳлил қилиш ва баҳолаш;
- жиноят процесси иштирокчиларининг процессуал позицияларини жиноят−процессуал ҳужжатлар асосида таҳлил қилиш ва ёзма равишда асослантириш; 
 - мустақил илмий тадқиқот олиб бориш.

	Топшириш муддати
	

	3.12.2013
	

	(индивидуал иш / гуруҳ иши)
	

	индивидуал
	



Ушбу ишни бажариш учун эссе ёзишингиз керак.

МУСТАҚИЛ ИШ УЧУН ВАЗИФА

Масала: 2013 йил 7 июнь куни Ўзбекистон Республикаси фуқароси А. исмли шахс Сирғали машина бозоридан 1995 йилда хорижда ишлаб чиқарилган, двигатели  500 от кучига эга бўлган Ford Mustang русумли автомашинани 215 000 000 сўмга  харид қилиб олди.
[bookmark: 314035]Фуқаро А. 2013 йил 5 июль куни чақирув хатига кўра тергов идорасида ҳозир бўлди. Терговчи мазкур автомашина 2013 йилнинг январ ойида божхона қоидаларини бузиш натижасида Ўзбекистон Республикасига олиб кирилганлиги маълум қилди. Терговчи мазкур ҳолатни батафсил баён қилиб, автомашинани Ўзбекистон Республикасига олиб киришда фуқаро С. иштирокчилигида бир гуруҳ шахслар томонидан божхона харажатларини камайтириш мақсадида автомашинанинг техник паспорти ва двигателидаги ёзувларни сохталаштириб ва сохта белгиларни киритиб, двигатель от кучи кўрсаткичини атайин камайтиришда ва бошқа ҳаракатларда акс этадиган жиноятлар ( жумладан, ЖК 182- моддасидан назарда тутилган Божхона тўғрисидаги қонун ҳужжатларини бузиш жиноятини) содир этилганлигини, шунинг учун мазкур автомашина жиноят қуроли сифатида хатланишини ва келгусида мусодара қилиниши маълум қилади. 
Бунга жавобан фуқаро А. Ford Mustang русумли автомашина қўлдан-қўлга ўтиб тўртинчи харидори эканлиги, автомашина фуқаро С.дан фуқаро Т. ва фуқаро Т.дан у автомашинани қонуний тарзда (НОТАРИАЛ  ТАРТИБДА РАСМИЙЛАШТИРИБ) сотиб олганлигини, автомашинанинг жиноятга алоқадорлигини билмаганлигини маълум қилади.
Шундай бўлса-да, мазкур автомашина хатланди ва 2013 йил 30 август кунидаги суд ҳукмида унинг мусодара қилиниши назарда тутилди.
Фуқаро А. бу ҳолатда ҳуқуқлари бузилган деб ўйлаб, адвокатга мурожаат қилди. 

Cиз тўхталиб ўтишингиз шарт бўлган саволлар
1. Терговчининг ҳаракатлари тўғрими?
2. Суднинг ҳукми қонунийми?
3. Фуқаро А.нинг ҳуқуқлари бузилганми?
4. Фуқаро А. ўз автомашинасини қайтариб олишининг оптимал усули қандай?
5. Масаланинг қонуний ечимига, яъни қонунчилик нормаларига шахсий муносабатингизни билдиринг.
Ўз жавобингизни халқаро ҳуқуқий ҳужжатлар, жиноят –процессуал қонунчилик, шунингдек Ўзбекистон Респуликаси Олий суди Пленумининг тегишли қарорлари билан асосланг. 
Юқорида кўрсатилган саволлар юзасидан ўз фикрингизни норматив манбалар ва илмий адабиётлар билан мустаҳкамлашингиз шарт.
Талаба қуйидагиларни намойиш қилиши керак:
- жиноят процессига алоқадор амалий аҳамиятга эга бўлган ностандарт ва мунозарали масалаларни  фарқлаш лаёқати;
- мустақил тадқиқот олиб бориш, вужудга келган муаммоларни муҳокама қилиш ва уларни ечиш йўлларини кўрсатиш  лаёқати;
- йиғилган аргументларни тадрижий ва консруктив тарзда ёзма шаклда баён қилиш маҳорати;
-Жиноят-процессуал қонуни нормаларни тўғри қўллаш маҳорати;
- тегишли манбалардан  (илмий адабиётлар шунингдек, амалий материаллар) илова (иқтибос) келтириш. 

Мустақил иш қуйидаги талабларни инобатга олган ҳолда топширилиши шарт:
· Word дастури ёрдамида бажарилиши;
· Титул варақига эга бўлиши;
· Ҳар бир бетининг номерланиши; 
· Сўзлар сони: камида 1500 words;
· шрифт: Times New Roman; 12-размер, иккилик интервал;
· саҳифа чегаралари: ҳар томондан 2 см;
· ишда аниқ иқтибос (ссылка, сноска)нинг мавжудлигига алоҳида эътибор;
· фойдаланилган адабиётлар рўйхати.

Мустақил иш баҳолашнинг қуйидаги мезонларига кўра баҳоланади:
· талабанинг ҳуқуқ нуқтаи назаридан муаммоли масалаларни аниқлаш  лаёқати;
· танқидий таҳлил лаёқати ва шахсий асосли фикрнинг мавжудлиги;
· жиноят−процессуал нормаларни тўғри қўллаш лаёқати;
· фикрни ишонарли тарзда ижодий баён қилиш лаёқати;
· манбаларга цитата (текст парчаси) ва ссылка (иқтибос) келтириш лаёқати;
· грамматик хатоларга йўл қўймаслик. 

ИМТИҲОН ОЛУВЧИНИНГ ТАҚРИЗИ: мустақил ишга ёзма тақриз 25.12.2013га қадар тақдим қилинади. 

